PAGE  
4

Bosna i Hercegovina

Federacija Bosne i Hercegovine

Kanton Središnja Bosna/Srednjobosanski kanton

KANTONALNI SUD NOVI TRAVNIK

Broj:  06 0 K 000018 07 K

Novi Travnik, 09.11.2007. godine

                                        U IME FEDERACIJE BOSNE I HERCEGOVNE!

Kantonalni sud Novi Travnik, u vijeću sastavljenom od sudaca Slavko Marić - predsjednik vijeća te Dunka Begić i Vladimir Žuljević - članovi vijeća, uz sudjelovanje zapisničara Bose Zlatunić, u kaznenom predmetu protiv optuženika EHMEDINA ŽUNE  zv. „Žuna“ zbog kaznenog djela „razbojništvo“ iz čl. 289. st. 2. u svezi sa st. 1. KZ F BiH, sve u svezi sa čl. 31. istog zakona, produženog kaznenog djela „teška krađa“ iz čl. 287. st. 1. toč. a/ KZ F BiH i kaznenog djela „izazivanje opće opasnosti“ iz čl. 323. st. 3. u svezi sa st. 1. istog zakoan, postupajući po optužnicama Kantonalnog tužiteljstva Travnik broj Kt-129/07 od 10.4.2007. godine, broj Kt-356/04 od 15.3.2007. godine, broj Kt.372/06 od 15.2.2007. godine i broj Kt-1134/05 od 24.4.2006., nakon glavnog pretresa koji je bio javan održanog dana 05.11.2007. godine, na kojem su nazočani bili optuženik Ehmedin Žuna, braniteljica optuženog advokat Azijada Mujkić iz Zenice te zastupnik optužnice kantonalni tužitelj Kantonalnog tužiteljstva Travnik Meho Bradić, po obavljenom vijećanju i glasanju dana 09.11.2007. godine donosi  a predsjednik vijeća javno objavljuje slijedeću:
P  R  E  S  U  D  U

I

Optuženik: EHMEDIN ŽUNA zv. „Žuna“, sin Mehmeda, ostali podaci kao u spisu,

temeljem odredbe 299. točka c/ ZKP-a F BiH

OSLOBAĐA  SE  OD  OPTUŽBE

da je:

a) Noću 14/15.01.2007. godine, u mjestu Vrbanja – općina Bugojno, u namjeri pribavljanja protupravne imovinske koristi otuđio p.m.v. marke „Golf 2“ registarskih oznaka 742-J-018 vlasništvo Gavre Jokanovića iz Travnika, koje je uz punomoć koristio Zurafet Delić, sa parking prostora ispred kuće Zurafeta Delića, na način da je uz pomoć podesnog predmeta nasilno otvorio vrata navedenog vozila, potom ušao u isto i prespajanjem kablova ispod volana vozilo stavio u pogon i odvezao se sa lica mjesta, da bi dana 18.1.2007. godine oko 19,10 sati u mjestu Nova Bila, općina Travnik, kada je upravljajući navedenim vozilom se oglušio na znak policajaca PS Travnik Bože Đepine i Ismeta Kahrića da stane sa vozilom, dao se u bijeg magistralnom cestom Travnik-Vitez u pravcu Viteza, skrenuvši u mjestu Stara Bila – općina Vitez cestom u pravcu Han Bile, pri čemu je zbog velike i neprilagođene brzine, znajući da je policijsko vozilo u potjeri za njim, u mjestu Zukići, općina Travnik, vozilom sletio niz obalu puta gdje je i lišen slobode,

čime bi počinio kazneno djelo „teške krađe“ iz čl. 287. st. 1. točka a/ KZ F BiH,

b) Dana 01.12.2003. godine, u vremenskom periodu između 04,00 i 11,40 sati, u mjestu Pokrajčići – općina Travnik, u namjeri pribavljanja protupravne imovinske koristi otuđio motorno vozilo marke „Passat karavan“, bijele boje, registarskih oznaka 988-T-756, vlasništvo oštećenog Zorana Voloder-Zelića, koje je bilo parkirano ispred dvorišta kuće navedenog oštećenika, na način da je podesnim predmetom otključao prednja lijeva vrata, ušao u vozilo, isto stavio u pogon i odvezao se sa lica mjesta,

čime bi počinio kazneno djelo „teške krađe“ iz čl. 287. st. 1. točka a/ KZ F BiH,

c) Dana 21.02.2006. godine, oko 19,30 sati, u namjeri pribavljanja protupravne imovinske koristi i po prethodnom dogovoru sa Nedžadom Hasićem zv. „Časa“, dovezao se iz Zenice u Kiseljak gdje su u Ulici Josipa bana Jelačića kod broja 8 prišli parkiranom p.m.v. marke „Golf 3“ registarskih oznaka 474-M-963, isto oduzeli i prisvojili na način da je Nedžad Hasić podesnim predmetom – lomačem polomio uložak brave vozila i ušao u isto te prespajanjem kontaktnih kablova stavio vozilo u pogon, nakon čega su vozilo odvezli u mjesto Podastinje i isto po dogovoru sa Zoranom Šimunovićem uz novčanu naknadu sakrili u njegovu garažu gdje je vozilo dana 22.2.2006. godine i pronađeno od strane pripadnika Policijske uprave Kiseljak,

čime bi počinio kazneno djelo „teške krađe“ iz čl. 287. st. 1. točka a/ KZ F BiH,

d) Dana 09.01.2005. godine, oko 2,30 sati, u mjestu Sajatovići – općina Busovača, u Disko klubu „Ledy Di“ vlasništvo Frane Čondre, u kojem se nalazio veći broj gostiju, u jednom momentu kada je u objektu došlo do tuče iza pojasa izvadio pištolj nepoznate marke cal. 7,65 mm, te izazvao opasnost za život prisutnih gostiju obzirom da je lokal bio pun ispalivši jedan hitac iz pištolja koji je pogodio strop, nakon čega se odbijeni metak zaustavio na podu u neposrednoj blizini šanka za kojim su stajali gosti, a zatim se udaljio iz objekta, 

čime bi počinio kazneno djelo „izazivanje opće opasnosti“ iz čl. 323. st. 3. KZ F BiH u svezi sa st. 1. istog zakona.


Oštećenici Zurafet Delić, Zoran Voloder-Zelić, Dragan Biletić i Frano Čondra se sa imovinsko-pravnim zahtjevom sukladno odredbi čl. 212. st. 4. ZKP-a F BiH upućuju na parnični postupak. 


Temeljem odredbe čl. 203. st. 1. ZKP-a F BiH troškovi kaznenog postupka koji se odnose na kazneno pravne radnje iz oslobađajućeg dijela ove presude padaju na teret proračunskih sredstava suda.

II

Optuženik EHMEDIN ŽUNA zv. „Žuna“, sin Mehmeda, ostali podaci kao u spisu, 

K R I V     J E

što je:


a) Noću 27.12.2006. godine oko 23,00 sati u Bugojnu u Ulici Terzići IV, u namjeri pribavljanja protupravne imovinske koristi, po prethodnom dogovoru i zajedno sa još dvije osobe za sada nepoznatog identiteta, sa crnim kapama na glavi i naoružani pištoljima nepoznate marke i kalibra, prišli kući vlasništvo oštećenika Fahrudina Dedića, podesnim predmetom nasilno otvorili balkonska vrata i ušli u kuću gdje su izvršili premetačinu stvari, potom sačekali oštećene Fahrudina Dedića i njegovu suprugu Safetu Dedić koji su boravili izvan kuće, pa kada su se oštećenici sa svojim vozilom marke „Audi Q7“ danskih registarskih oznaka vratili kući i isto parkirali u garažu koja je u sklopu kuće, te kroz vrata koja spajaju garažu ušli u hodnik  kuće, repetirali su pištolje i iste uperili u njih predstavljajući se kao policija govoreći da će pucati, pa kada su se oštećenici počeli povlačiti prema garaži nasrnili su na oštećenika Fahrudina Dedića i oborili ga na pod, pri čemu je usljed guranja preko njega pala i njegova supruga oštećenica Safeta Dedić, a zatim prišli oštećeniku Fahrudinu Dediću i udarili ga drškama pištolja nekoliko puta po ramenu i prsnom košu i iz ruke mu oteli ključ od auta a iz hlača 2.000,00 KM, nakon čega su koristeći oduzeti ključ od vozila oduzeli i prisvojili vozilo marke „Audi Q7“ danskih registarskih oznaka UM-95557 tako što su isto stavili u pogon i odvezli s lica mjesta, a zajedno sa vozilom od oštećenih pod prijetnjom pištolja oduzeli i prisvojili jedan zlatni sat marke „Arpaš“, 2.000,00 KM, 2.500,00 danskih kruna, dva mobilna aparata marke „Motorola 3“ i „Sony ericson“, bankovne kartice oštećenika, jednu zlatnu ogrlicu, jednu žensku ogrlicu sa medaljonom, jednu kratku zlatnu ogrlicu, crni „merdžan“ sa deset struka, jednu žensku bisernu ogrlicu dužine 3 m, jedan ženski sat „Dolče Gabana“, jedne zlatne mendžuše od bijelog zlata, oštetivši na taj način oštećenike Fahrudina i Safetu Dedić za vrijednost oduzetog novca i stvari,


čime je počinio kazneno djelo „razbojništvo“ iz čl. 289. st. 2. u svezi sa st. 1. KZ F BiH, sve u svezi sa čl. 31. istog zakona.


b) Dana 25.06.2006. godine, oko 0,30 sati, u mjestu Kamenjače – općina Vitez, u namjeri pribavljanja protupravne imovinske koristi, skupa i dogovorno sa optuženikom Franjom Buhom u odnosu na kojeg je kazneni postupak razdovojen, pokušali otuđiti putničko motorno vozilo marke „Audi A6“, registarskih oznaka GE-491-336, vlasništvo oštećenika Emila Bitunjca iz Mostara, koje vozilo je bilo parkirano ispred kuće Zlatka Vidovića, na način što su prvo iz dvorišta izgurali parkirano vozilo marke „Opel Omega“ registarskih oznaka 564-J-809 koje se nalazilo ispred vozila „Audi A6“, potom prišli vozilu „Audi A6“, podesnim predmetom polomili bravu na vratima vozača, ušli u navedeno vozilo i oštećenjem brave volana deblokirali isti, zatim vozilo izgurali na lokalnu cestu gdje su vađenjem instrument table i prespajanjem kablova pokušali vozilo staviti u pogon, pa kada u tome nisu uspjeli udaljili se sa lica mjesta,


čime je počinio kazneno djelo „teška krađa“, u pokušaju,  iz čl. 274. st. 1. točka a/ KZ F BiH, u svezi sa čl. 28. i čl. 31. istog zakona, 


pa  sud optuženiku za počinjena kaznena djela, primjenom odredbe čl. 54. KZ F BiH, utvrđuje kaznu za svako od počinjenih kaznenih djela i to:

- za počinjeno kazneno djelo „razbojništvo“ iz čl. 289. st. 2. u svezi sa st. 1. KZ F BiH, sve u svezi sa čl. 31. istog zakona, utvrđuje kaznu zatvora u trajanju od četiri /4/ godine,

- za počinjeno kazneno djelo „teška krađa“, u pokušaju,  iz čl. 274. st. 1. točka a/ KZ F BiH, u svezi sa čl. 28. i čl. 31. istog zakona, utvrđuje kaznu zatvora u trajanju od pet /5/ mjeseci.


Primjenom ranije navedene zakonske odredbe o odmjeravanju kazne za kaznena djela počinjena u sticaju, te uz primjenu odredbi čl. 42, čl. 43, čl. 49 st. 1, čl. 50 i čl. 51 st. 1. točka b/ KZ F BiH, kao i uz primjenu odredbe čl. 300 ZKP-a F BiH, optuženiku se izriče jedinstvena kazna, pa se optuženik Ehmedin Žuna

O S U Đ U J E

na kaznu zatvora u trajanju od četiri /4/ godine i četiri /4/ mjeseca.


Temeljem odredbe čl. 57 st. 1 KZ F BiH optuženiku se u izrečenu kaznu uračunava vrijeme provedeno u pritvoru i to vremenski period od 18.01.2007. godine do 05.11.2007. godine.


Oštećena Safeta Dedić se sukladno odredbi čl. 212. st. 3. ZKP-a F BiH sa imovinsko-pravnim zahtjevom upućuje na parnični postupak.


Troškove kaznenog postupka po odredbi čl. 202 st. 1 ZKP-a F BiH snosi optuženik a visina troškova predmetnog kaznenog postupka će biti naknadno utvrđena posebnim rješenjem predsjednika raspravnog vijeća.

Zapisničar                                                                   Predsjednik vijeća – sudac

Bosa Zlatunić                                                                       Slavko Marić

